Sodoma ezalaki na mboka nini?

Sodoma na Gomora ezalaki bingumba oyo ezalaki kati na mboka
ya Kanana (oyo lelo eyebani lokola Isalaele). Bingumba yango
mibale ezalaki kati na bingumba mitano oyo ezalaki na lobwaku
ya Yordani. Bingumba mosusu ezalaki Adima, Seboimi, na Lasha.

Lokola Biblia eyebisi biso, bingumba yango mibale, elingi koloba
Sodoma na Gomora, ezalaki esika mabe nyonso ezalaki koleka
monene na lobwaku wana.

Ebandeli 19:24-25 (Mokanda na Bomoi)

“Bongo Yawe atindaki moto na sulfure ewuta na likol6 mpo na
kobebisa Sodoma na Gomora.

Abebisaki bingumba wana nyonso, lobwaku mobimba, bato
nyonso oyo bazalaki kovanda kuna, mpe banzete na biloko
nyonso oyo ezalaki kobota na mokili wana.”

Ezali kaka te bingumba wana mibale nde ebebaki, kasi bingumba
mosusu mpe ebebaki nyonso.



Mibeko ya Mibale 29:23 (Mokanda na Bomoi)

“Mokili na bango mobimba ekomaki sulfure, mungwa na moto;
elonami lisusu te, ebotaka eloko te, ata matiti moko te
ebimaka lisusu te, ndenge Sodoma na Gomora, Adima na
Seboimi ebebisamaki na Yawe na kanda na nkanda na Ye.”

Kasi, liteya nini tosengeli kozwa ntango tozali kotanga lisolo ya
bingumba wana ya mabe?

Atako ezalaki bingumba ya mabe mingi, Biblia eyebisi biso ete
ezalaki bingumba ya kitoko mpe ya kobenda, lokola Edeni, elanga
ya Yawe (tala Ebandeli 13:10). Ezali mpenza ndakisa ya mokili ya
lelo. Mokili ya sik’oyo etongami malamu mpe ebendaka koleka ya
kala. Esengo na biloko ya kokamwa ya lelo ekoki kosangisama te
na ya kala. Kasi mabe na yango eleki kutu ya Sodoma nd Gomora.

Masanga ya mibali na mibali (ushoga) ekomi lisusu likambo ya
kokamwa te. Mikili mosusu esili kutu kokémisa yango mibeko. Ata
bisika mosusu oyo bamibengaka mabasinga (nzokande na solo
bazali mabasinga te), baleki ndelo mpe bandimi masanga wana



ya mabe, ata na kobanga te kosangisa Nzambe na misala ya
ndenge wana. Yango nyonso ezali kolakisa ete suka ya mokili oyo
esili kopusana mingi.

Bato mosusu bamimonaka ete mokili oyo ekobebisama te, mpo
Nzambe alobaki na tango ya Zambezi (Gharika) ete akobebisa
lisusu mokili te na mai. Kasi bayebi te ete ezali solo: Nzambe
akobebisa mokili te na mai, kasi akobebisa yango na moto. Moto
nyonso ya mabe na biloko nyonso ya mabe ekobebisama, ndenge
Biblia elobi.

2 Petro 3:7, 10-12 (Mokanda na Bomoi)

“Likold ya sik’'oyo na mabele ya sik’'oyo ebombami mpo na
moto, na liloba moko wana, kino mokolo ya kosambisa mpe
ya kobebisa bato oyo babangaka Nzambe te.

Kasi mokolo ya Nkolo ekoya lokola moyibi. Na mokolo wana,
likolé6 ekoleka na makelele makasi, biloko nyonso ya bomoi
ekobebisama na moto, mpe mabele na misala nyonso oyo
ezali kati na yango ekotumba.

Lokola biloko wana nyonso ekobebisama bongo, bino



bosengeli kozala bato ya lolenge nini? Bosengeli kozala na
bomoi ya bosantu mpe ya kobanga Nzambe,

bozali kozela mpe kopusana mokolo ya Nzambe, oyo na yango
likol6 ekobebisama na moto, mpe biloko ya bomoi ekotumba
mpe ekoyeyuka.”

Omoni? Motuna ya ntina ezali: biso tomibongisi ndenge nini? Na
tango oyo ya nsuka, tokotika mokili oyo epumbwa biso lokola Loti
na mwasi na ye? Tokotika esika Nzambe atiaki biso mpo na
kokangama na makambo ya mokili oyo ezali kokosa?

Oyo ezali tango ya kobikisa molimo na yo, kasi te tango ya kotala
ndeko, moninga to ndeko-mobali azali koloba nini. Pamba te suka
esili kopusana pene.

Obiki?

Soki naino te, mpe ozali pene ya kozwa mokano yango lelo, ezali
mokano ya bwanya mingi mpo na yo. Soki ozali pene ya kopesa
Yesu bomoi na yo lelo, fungola awa mpo na kokambama na

libondeli ya kobongola motema, na malakisi mosusu >>>> SALA
YA TOBA



Sodoma ezalaki na mboka nini?

Nkolo apambola yo mingi.

